
GOUVÈNÈ CUOMO ANONSE NOUVO RÈGLEMAN POU PWOFESYONÈL 
IMOBILYE YO POU KONBAT DISKRIMINASYON NAN LOJMAN  

  
Konsèy Administrasyon Ajans Imobilye a apwouve nouvo règleman yo, dapre 

enstriksyon Gouvènè Cuomo  
  

Nouvo règleman yo mandate divilgasyon amelyore yo ak anrejistreman videyo yo 
pou enstriksyon sou lojman ekitab  

  
Règleman yo pral plase nan Rejis Eta a pandan yon peryòd komantè piblik ki se 

60 jou  
  
  
Gouvènè Andrew M. Cuomo te anonse jodi a nouvo règleman yo pou pwofesyonèl 
imobilye yo pou ede konbat diskriminasyon nan lojman. Nouvo règleman yo, ke Konsèy 
Administrasyon Ajans Imobiliye Eta New York la apwouve jodi a, mandate divilgasyon 
amelyore pwofesyonèl imobilye yo pou ede garanti potansyèl achtè, lokatè, vandè ak 
pwopriyetè kay resevwa anpil enfòmasyon sou dwa yo ak pwoteksyon yo anba lwa Eta 
New York.  
  
"Diskriminasyon nan lojman pa akseptab ditou epi li kont lalwa tou. Eta New York ap 
pran mezi imedyat pou ede garanti ke lokatè ak mèt kay yo pwoteje kont nenpòt ak tout 
aksyon diskriminasyon lè sa gen pou wè ak lojman san danje, aksesib", Gouvènè 
Cuomo te deklare. "Nouvo règleman ak pwotokòl sa yo pral ede garanti nenpòt moun k 
ap chèche lwe oswa achte yon kay konnen dwa yo pou yo pa viktim koutye imobilye ak 
pwopriyetè ki malonèt."  
  
Nan dat 21 Novanm, Gouvènè Cuomo te mande Depatman Eta a, an konsiltasyon avèk 
Divizyon Dwa Moun (Division of Human Rights), pou sòti nouvo règleman kòm youn 
nan plizyè etap pou konbat diskriminasyon nan lojman an repons ak yon rapò Newsday 
sou diskriminasyon nan lojman nan Long Island.  
  
Nouvo règleman yo mande sila yo:  
  

• Notifikasyon sou lwa lojman ekitab. Koutye imobilye yo pral responsab pou 
garanti chak pwofesyonèl lisansye k ap travay anba sipèvizyon yo bay yon 
divilgasyon sou lojman ekitab ak Lwa sou Dwa Moun Eta New York la bay 
potansyèl achtè, lokatè, vandè ak pwopriyetè kay. Divilgasyon an, ke Depatman 
Eta a dwe bay, dwe kominike bay pati potansyèl la atravè imèl, tèks, faks, kopi 
papye oswa lòt sèvis mesaj elektwonik. Divilgasyon an dwe disponib tou nan 



chak aktivite pòt louvri oswa ekspozisyon imobilye ke yon pwofesyonèl imobilye 
reyalize.  

• Afichaj lwa sou lojman ekitab yo. Koutye imobilye yo dwe afiche ak kenbe nan 
chak biwo ak filyal yon avi ki mete aksan sou pwoteksyon Lwa sou Dwa Moun yo 
konsènan aranjman pou lojman ak fason konsomatè yo ka depoze plent. Avi a 
dwe vizib apati twotwa a oswa yon lòt kote ki byen vizib. Avi a dwe byen afiche 
sou tout sitwèb koutye imobilye, ajan komèsyal imobilye ak ekip imobilye yo te 
kreye ak konsève. Avi sa dwe afiche tou nan tout aktivite pòt louvri ke yon 
pwofesyonèl imobilye reyalize.  

• Anrejistreman videyo ak konsèvasyon dosye. Chak antite ki apwouve pou 
bay enstriksyon ki gen rapò ak lojman ekitab ak/oswa diskriminasyon nan vant 
oswa lwaye pwopriyete reyèl oswa yon enterè nan pwopriyete reyèl, dwe 
anrejistre videyo ak odyo enstriksyon pou chak kou nan totalite li. Antite ki 
apwouve a gen obligasyon pou kenbe anrejistreman an pou yon ane apre dat 
kou a te bay la.  

  
Sekretè Eta a Rossana Rosado te deklare, "Depatman Eta a pran tout zak 
diskrimasyon yo oserye epi travay di pou ranfòse Lwa sou Lojman Ekitab jan sa 
konekte ak pwofesyonèl imobilye yo. Nouvo règleman sa yo pa sèlman fè sa klè ke 
diskriminasyon p ap tolere, y ap ede Nouyòkè yo tou pi byen konprann dwa yo lè y ap 
chèche yon kote yo ka rele lakay yo".  
  
Komisè Divizyon Dwa Moun lan, Angela Fernandez, te deklare, "Divizyon Dwa 
Moun pral ranfòse byen djanm nouvo règleman yo jan sa konekte ak endistri imobilye a. 
Tout Nouyòkè yo gen dwa pou viv san diskriminasyon epi Divizyon an pral itilize tout 
resous ki disponib ak li pou garanti gen opòtinite lojman ekitab pou tout moun".  
  
Dapre règ Eta New York ki kreye pwosedi yo, nouvo règleman yo pral pibliye nan Rejis 
Eta New Yor pou yon peryòd kòmantè piblik ki se 60 jou.  

